
ACTIVIDADE PORTFOLIO
DE INFANTIL
Curso 2009/10

TÍTULO DA
ACTIVIDADE “LIMPO O MEU BICO. NON SON O GALO QUIRICO”

IDIOMAS X GALEGO                  □ FRANCÉS
□ CASTELÁN               □ OUTRAS LINGUAS:
□ INGLÉS                     

DESCRITORES A
TRABALLAR

- Comunicar, conversar ou dialogar.
– Comprender a idea que se nos transmite nunha información.
– Manifestar  opinións  persoais  de  maneira  argumentada  en

conversacións, debates, grupos de traballo.
– Facerse entender e entender, á súa vez,  a outras persoas en

situacións distintas, mantendo en todo momento unha actitude
dialogante, respectuosa e construtiva.

– Aplicar  estratexias  para ampliar  o  vocabulario  e os diversos
coñecementos.

– Usar  elementos  non  verbais  de  expresión  oral  (xestos,
sons,...).

– Utilizar distintas formas de expresión gráfiaca -debuxos-  para
comunicarse de forma creativa e orixinal.

– Responder a situacións comunicativas diversas da vida cotiá e
escolar.

DESTREZAS QUE SE
INCLÚEN

X COMPRENDER: □ comprensión auditiva / □ comprensión lectora
X ESCOITAR
X FALAR: X expresión oral / X interacción oral
X LER (6º EI)
X ESCRIBIR: □ expresión escrita *(6º EI)

OBXECTIVOS – Comprende-la  necesidade  da  comunicación   e  utiliza-la
linguaxe de forma cada vez máis fluída.

– Achegarse á literatura infantil  comprendendo, reproducindo e
recreando  textos  sinxelos  de  contos  clásicos  e  de  poemas
literarios,  e amosar actitudes de valoración,  gozo e interese
cara a eles.

– Desenvolver, de maneira progresiva, hábitos relacionados coa
hixiene,  coa  alimentación,  co  descanso  e  coa  seguridade
persoal.

– Amosar  interese  polos  animais,  polas  súas  características
morfolóxicas e funcionais.  Desenvolver  hábitos  de coidado e
respecto por eles.

– Coñecer algúns medios de transporte relacionados coas viaxes.

MATERIAIS -  Conto  tradicional  “  O galo  Quirico”,  folios,  lápices,  ceras de
cores,  láminas  para  colorear,  pintura  de  dedos,  alimentos  de
diferentes tipos para degustar.

DESENVOLVEMENTO
DA ACTIVIDADE

Iniciaremos a  sesión  sentados  no  recuncho  da  Asamblea.  Para
levar a cabo a motivación, faremos preguntas tales como: cal é o
seu alimento  favorito,  cómo lle  gusta  tomalo,  cando o  toman.
Traeremos á clase distintos alimentos, asegurándonos que os seus
favoritos se atopan representados
Contamos o conto do “Galo Quirico”.  Permitimos que sexan os
alumnos  os  que  vaian  introducindo  os  distintos  personaxes  do
conto, de xeito que todos propoñan o seu personaxe.   
A continuación, distribuimos pola clase diferentes alimentos. 
Representamos o conto.: Inventamos unha situación e que cada
neno/a  sexa  un  personaxe.  Un  alumno  fará  o  papel  de  galo,
outros  serán  os  personaxes  que  van  aparecendo  ao  longo  do
conto e, finalmente hai un banquete.
O alumno que fai o papel principal  terá que comer, coas mans
atadas ás costas o alimento que máis lle guste dos que se atopen
sobre a mesa. Aseguraremos unha dificultade especial  de xeito
que ao comer se manche. Terá que ir pedindo axuda aos outros
personaxes,  seguindo  un  percorrido.  Deixaremos  fluir  a
imaxinación e a creatividade para inventar situacións, invitando a
reproducir sons e xestos de animais coñecidos.
Tra-la  representacion  falamos  da  importancia  de  ser  limpos,
aseados, comer de todo e, sobe todo, non comer alimentos que
teñan contacto co chan. Insistir en lavar as mans antes de comer
e cepilla-los dentes tra-la comida.
Pedimos  que nos digan que lles  parece a actitude  do galo  por
comer alimentos sucios e do chan. 
Proporcionar  unha  lámina  para  colorear  diferentes  accións  que
están  ben  en  relación  aos  hábitos  alimentarios,  e  outras  para
riscar porque non son saudables (grupo aula). Os alumnos de 6º
de EI, poderán facer un debuxo alusivo ao tema.
Falamos das viaxes, a onde van, con quén, en qué (medios de
transporte) e a qué.
Rematamos a sesión degustando todos xuntos  alimentos que nos
agraden (facemos un banquete), pero para iso haberá que lavar
antes as mans.

AVALIACIÓN: 
Seguimento

Para  efectuár  a  avaliación  do  proceso  de  ensino-aprendizaxe,
partirei  da observación  directa  dos alumnos  en cada unha das
diferentes  situacións.  Proporcionaranse  actividades  de  reforzo
para aqueles alumnos que  o necesiten  así como actividades de
ampliación  para  os  que  van  mis  avanzados.  O  reforzo  será
aplicado  no  mesmo momento  en  que  se  detecte  a  dificultade.
Valorarase  preferentemente  a  ampliación  progresiva  do

vocabulario así como a participación e implicación en cada unha
das  diferentes  actividades  que  se  presenten.  Faremos  especial
atención  á  pronunciación  correcta  do  vocabulario  utilizado.
Proceso de Avaliación continua.

AVALIACIÓN:
Nivel de
participación

A totalidade  do alumnado participou nesta  actividade.  Resultou
moi  motivadora e interesante para todos os membros do grupo,
gozaron  coa  actividade  proposta,  sobre  todo  á  hora  de  poder
elexir un alimento que lles gusta. 

IMPACTO PREVISTO Trabállanse aspectos e contidos do coñecemento do contorno tales
como  os  diferentes  animais  coñecidos.  Pretendese  fomentar
hábitos de alimentación variada, sá e equilibrada. Persíguese, así
mesmo,  colocar  aos  alumnos  en  determindas  situacións  que
faciliten  a  súa   desinhibición  e  favoreza  o  desenvolvento  da
linguaxe, especialmente a nivel oral.

* Lembrámosvos que o PEL de Infantil abrangue ata os 8 anos, sería nas derradeiras
etapas deste nivel (de 6 a 8 anos) onde se recollería o apartado de escribir.

